
O‘zbekiston Respublikasida fuqaro aviatsiyasini meteorologik ta’minoti 
bo‘yicha aviatsiya qoidalarini tasdiqlash to‘g‘risida

 
O‘zbekiston  Respublikasi  Prezidentining  2025-yil 27-oktyabrdagi

PF-193-son “Fuqaro aviatsiyasi sohasida davlat siyosatini amalga oshirish
tizimini takomillashtirish chora-tadbirlari to‘g‘risida”gi Farmoniga muvofiq
hamda Xalqaro fuqaro aviatsiyasi tashkilotining (ICAO) 3-ilovasi
(Annex 3 – Meteorological Service for International Air Navigation) talablarini
milliy amaliyotga joriy etish maqsadida

BUYURAMAN:

1. O‘zbekiston Respublikasida fuqaro aviatsiyasini meteorologik ta’minoti
bo‘yicha Aviatsiya qoidalari ilovaga muvofiq tasdiqlansin.

2. O‘zbekiston Respublikasi vazirlar mahkamasi huzuridagi
Gidrometeorologiya xizmati markazi bosh direktor va O‘zbekiston Respublikasi
Parvozlar xavfsizligini nazorat qilish davlat inspeksiyasi boshlig‘ining 2008-yil
14-fevraldagi 38-OP,8-sonli O‘zbekiston Respublikasi fuqaro aviatsiyasini
meteorologik ta’minoti bo‘yicha Yo‘riqnomani (FA MTBY-2008) tasdiqlash
toʻgʻrisidagi (O‘zbekiston Respublikasi Adliya vazirligi bilan kelishilgan holda
texnik hujjat deb topilgan, 2008-yil 25-aprelda 20-15-118/11-son) qarori
oʻz kuchini yoʻqotgan deb topilsin.

3. O‘zbekiston Respublikasi fuqaro aviatsiyasi tashkilotlari mazkur Aviatsiya
qoidalari talablariga muvofiq o‘zlarining ichki normativ hujjatlari, texnologik
yo‘riqnomalari, ekspluatatsion protseduralari va boshqa tegishli hujjatlarini mazkur
buyruqga asosan muvofiqlashtirsin.

4. Aviatsiya qoidalari loyihasi O‘zbekiston Respublikasi Ekologiya va iqlim
o‘zgarishi milliy qo‘mitasi huzuridagi Gidrometeorologiya xizmati agentligi bilan
kelishilganligi hamda O‘zbekiston Respublikasi Adliya vazirligi tomonidan texnik
tusdagi hujjat sifatida e’tirof etilganligi ma’lumot uchun qabul qilinsin.

5. Mazkur buyruq rasmiy eʼlon qilingan kundan eʼtiboran uch oydan keyin
kuchga kirsin.



6. Devonxona ishlari bo‘yicha bosh mutaxassis (O‘.Umarova) mazkur
buyruqni tegishli O‘zbekiston Respublikasi Fuqaro aviatsiyasi tashkilotlari
diqqatiga yetkazilishi ta’minlansin.

7. Parvozlar xavfsizligini nazorat qilish departamenti mazkur Aviatsiya
qoidalari talablarining fuqaro aviatsiyasi tashkilotlari tomonidan bajarilishi ustidan
nazoratni amalga oshirsin. 

8. Mazkur buyruq ijrosini nazorat qilish Parvozlar xavfsizligini nazorat qilish
departamenti boshlig‘i zimmasiga yuklatilsin.

